
Exceltur asitia a Asturies como la tercer comunidá menos 
competitiva  
23/06/10 

 
Asturies ye la tercer comunidá menos competitiva nel sector turísticu, solo per delantre 
d'Aragón y Estremadura, según l'estudiu ellaboráu pola Alianza pa la Escelencia Turística 
(Exceltur) en collaboración con Deloitte, que se presentó güei nel marcu d'unes xornaes 
dedicaes al turismu na Universidá Internacional Menéndez Pelayo (UIMP) de Santander. 
 
Pela contra, País Vascu, la Comunidá de Madrid y Cataluña, por esti orde, encabecen el 
primera ránking de Competitividá Turística por Comunidaes Autónomes, 'MoniTUR' 2009. 
 
A estos trés comunidaes sígenlu Andalucía, Baleares, Canaries, Comunidad Valenciana y 
Galicia, yá nel octavu puestu. A metá de tabla, tán Navarra (9ª), La Rioxa (10ª), Castiella-La 
Mancha (11ª), Castiella y Lleón (12ª), Murcia (13ª) y Cantabria (14ª). 
 
El vicepresidente d'Exceltur, José Luis Zoreda, destacó qu'esti estudiu ye "pioneru" a nivel 
mundial, dao que trata dende 29 ámbitos distintos el principal problema de los destinos 
turísticos n'España, como ye la so situación nel mercáu, coles mires de "poner en valor" los 
recursos necesarios que permiten al sector y a l'Alministración meyorar la so competitividá. 
 
Zoreda esplicó que toles comunidaes presenten aspectos "claros" de meyora, sin diferencies 
abismales, dao que la so posición de lideralgu en ciertos ámbitos nun evita una peor 
clasificación n'otros aspectos. 
 
No referente a Asturies, el turismu ye una prioridá nes polítiques del Gobiernu autonómicu, 
xunto colos de La Rioxa y Galicia, frente a otres como Cataluña, Castiella y Lleón, y 
Estremadura.  
 
 
 


